
Annotatsiya: Bu tezisda Qoraqalpog’istonda turizm sohasida klasterlarni 

shakilantirishning xorij tajribasi haqqida qisqasha malumot berilib o’tiladi. 

Kalit so’zlar: Turizm klasterlari, madaniy klaster, gastranomik klaster, 

mexmonxona klasteri, klaster mexanizimi, ekalogik turizm klasteri. 

          

Bugungi kunda turizm iqtisodiy rivojlanishning strategik tarmoqlaridan 

biri sifatida e’tirof etilmoqda. Qoraqalpog‘iston Respublikasida turizmning ulkan 

salohiyati mavjud bo‘lib, uni rivojlantirish uchun samarali mexanizmlarni joriy 

etish zarur. Turizm klasterlarini shakllantirish ushbu jarayonning asosiy 

vositalaridan biri hisoblanadi. Mazkur tezisda xorij tajribasiga asoslangan holda 

klaster mexanizmini Qoraqalpog‘iston sharoitida qo‘llash imkoniyatlari 

yoritiladi. 

Muvaffaqiyatli klasterlarga xorijiy turizm klasterlariga birqancha misollar 

keltirmoqchiman. 

Italiya–Toskana gastronomic klasteri Toskana viloyati o‘zining 

gastronomik va sharob turizmi bilan mashhur. Viloyatda fermerlar, restoranlar, 

mehmonxonalar va turistik firmalar yagona tizimda ishlaydi. Klaster mahalliy 

mahsulotlarni targ‘ib etish, madaniy tadbirlar o‘tkazish va turizmni rivojlantirish 

orqali iqtisodiy foyda keltiradi.Mahalliy oziq-ovqat va hunarmandchilik 

mahsulotlarini targ‘ib qilish turizmni rivojlantirishda muhim rol o‘ynashi 

mumkin. 

       Ispaniya–Barselona madaniy klasteri Barselona shahri madaniyat, arxitektura 

va sport turizmini rivojlantirish orqali klaster mexanizmini muvaffaqiyatli amalga 

oshirdi. Bu yerda mehmonxonalar, transport infratuzilmasi va madaniy ob’yektlar 

birgalikda ishlaydi. Turistlarning ehtiyojlari va talablariga asoslangan xizmatlar 

ko‘rsatish asosiy e’tiborda. Madaniy merosni saqlash va turistik xizmatlar 

tarmog‘ini rivojlantirish orqali turistlarni jalb qilish. 

Turkiya–Antaliya mehmonxona klasterlari Antaliya mintaqasida yirik 

mehmonxonalar va ular bilan bog‘liq xizmatlar (eksursiyalar, transport va 

madaniy tadbirlar) yagona klaster tizimida faoliyat yuritadi. Mehmonxonalar o‘z 

ichida turistlar uchun madaniy tadbirlar, sport musobaqalari va gastronomik 

festivallarni tashkilqiladi, bu esa turistlarning qiziqishini oshiradi.Mehmonxona 

va xizmat ko‘rsatish infratuzilmasini rivojlantirish orqali turistlarga sifatli xizmat 

ko‘rsatish mumkin. 

Qoraqalpog‘iston sharoitida klaster mexanizmini qo‘llash 

Qoraqalpog‘istonda turizm klasterlarini shakllantirishda xorij tajribasiga 

asoslanib, quyidagi yo‘nalishlarni rivojlantirish mumkin: 

Madaniy va tarixiy turizm klasteri Ajiniyoz maqbarasi, Moynoq kemalari 

qabristoni va Ellikqal’a qadimiy shaharlari kabi joylar madaniy klaster markazlari 

sifatida rivojlantirilishi mumkin. Ushbu klasterda mehmonxonalar, gid xizmatlari 

va hunarmandchilik mahsulotlarini ishlab chiqaruvchilar birlashtiriladi. 

Ekologik turizm klasteriAral dengizi hududidagi ekologik turizm klasteri 

uchun ekologik loyihalar va eko-mehmonxonalar tashkil qilinishi lozim. Bu 

sayohatchilarni ekologik muammolarni ko‘rib, ularni hal qilish jarayonida 

ishtirok etishga jalb qilishga yordam beradi. 

Mehmonxona markazli klasterlar Qoraqalpog‘istonning turistik 

markazlarida mehmonxonalarning faoliyatini kengaytirish orqali ularni 

klasterning asosiy bo‘g‘iniga aylantirish mumkin. Masalan, Nukusdagi yirik 

mehmonxonalar atrofida quyidagi xizmatlarni rivojlantirish kerak: 

 Ekskursiyalarni tashkil qilish; 

 Milliy taomlar festivallari; 

 Hunarmandchilik mahsulotlari ko‘rgazmalari va sotuvlari; 

 Turistik xizmatlar (velosiped ijarasi, transport va gid). 

       Strategik rejalashtirish: Davlat va xususiy sektor o‘rtasidagi 

hamkorlikni rivojlantirish orqali mehmonxonalar asosida klasterlar yaratish. 

       Texnologik rivojlanish: Mehmonxonalarning turistik xizmatlarni onlayn 

taqdim etishi va raqamli texnologiyalardan foydalanishi. 

Investitsiyalarni jalb qilish: Xorijiy investitsiyalar yordamida 

mehmonxona infratuzilmasini rivojlantirish. 

Mahalliy aholining jalb qilinishi: Mehmonxona klasterlarida mahalliy 

hunarmandlar, oshpazlar va boshqa xizmat ko‘rsatuvchi sohalarni jalb qilish. 

Xorij tajribasini o‘rganish Qoraqalpog‘istonda turizm klasterlarini 

rivojlantirish uchun muhim ahamiyatga ega. Mehmonxonalarni klaster markazi 

sifatida rivojlantirish orqali turizm sohasida barqaror rivojlanish va turistlar 

oqimini oshirish mumkin. Bu esa mintaqaning iqtisodiy va ijtimoiy taraqqiyotiga 

sezilarli ta’sir ko‘rsatadi. 

